Socjeta Mu

k§li San Guzepp

run

Paul Galea
The Malta Railway Foundation

Min gabel tlugh ix-xemx, sajf u xitwa, fil-kumpless tal-
ferrovija fil-Hamrun kienet tibda attivita kbira. Thejjija biex
il-vapur tal-art ikun jista’ jissokta bil-vjaggi tieghu mill-Belt Valletta lejn ir-Rabat.
Jintghazlu I-magni u anke I-vaguni. Dawn wara li ghaddew il-lejl weqfin fil-kumpless
tal-Hamrun. Jibdew biex jinxteghlu l-magni u jitressqu l-vaguni. Il-haddiema jirsistu
biex kollox ikun f’postu u pront biex jissokta l-ewwel vjagg. Fl-istess hin dawk il-
vaguni li ghandhom bzonn xi manutenzjoni jitressqu lejn il-hwienet tax-xoghol. Dawn
kienu u ghadhom jinstabu ezatt mal-genb tal-istazzjon fl-istess kumpless tal-Hamrun.
[Nlum huma parti mill-kumpless tal-kumpannija li tipproduc¢i I-halib u prodotti ohra
bhal rikotta u yoghurt. Din kienet ir-rutina ta’ kull filghodu.

[I-Hamrun kien il-qalba tal-Malta Railway. Kollox kien ikun ikkontrollat min hemm.
Post kbir, sabih u kultivat tajjeb bi ftit sigar u ammont ta’ rails. Numru ta’ Maltin kienu
jaqilghu l-hobza ta’ kuljum ghall-familja minn hawn. Il-ferrovija jew tren gabet f’Malta
wiehed mill-izviluppi mekkanizzati tas-seklu 19. Il-mezzi ta' trasport dak iz-zmien

Fugq il-lemin, il-iwienet tax-xoghol u aktar lejn ix-xellug l-istazzjon tal-Hamrun
li lum huwa I-H.Q. tal-1st Hamrun Scout Group.

ul- u l-ka .
Ghal bosta kien dak maghruf
ta’ San Frangisk, jigifieri 1-mixi.
Il-preparamenti ghall-
ferrovija saru minn bosta
snin gabel. FI-1870, ¢ertu J.
Scott Tucker ressaq progett
quddiem il-Gvern biex f’Malta
tidhol il-ferrovija. FI-1873
kien hemm Zewg progetti
ohra, wiehed tal-Maggur
Hutchinson u l-iehor mill-Perit
Edward Rosenbush. F1-1875
George Fernandes ressaq il-

Wiehed mill-workshops fl-istazzjon tal-Hamrun progett tie ghu ukoll. II-kumitat

mahtur mill-Kunsill tal-Gvern

iddecieda li 1-progett kellu jitwettaq u ghazel dak tal-Perit Rosenbush. Ix-xoghol kellu

jitlesta fi Zzmien sena minn meta jsir il-kuntratt u fit-12 ta’ Gunju 1879, twaqqfet il-
Malta Railway Co. Ltd.

Inghata bidu biex tinbena rotta ghall-mezz ta’ trasport bil-ferrovija. Malta dak iz-
zmien kienet kolonja Ingliza. Ghalhekk giet megjusa hafna d-difiza u s-sigurta tal-pajjiz
f’kaz li tinqala’ xi gwerra. Kien deciz li r-rotta ma kellhiex tagsam is-swar ta’ madwar
il-Belt u l-Furjana. Thaffret mina mill-Belt sa hdejn Bieb il-Bombi u minn hawn ’il
quddiem il-ferrovija tkompli trigitha lejn ir-Rabat fuq l-art minn galb ir-raba. Hafna
mix-xoghol fuq il-linja kien tlesta sal-1880.

Kienu bosta dawk il-bdiewa li protestaw bil-kbir u qalghu hafna problemi ghalkemm
kienu offrewlhom kumpens ghall-art biex setghet issir il-kostruzzjoni. Kellha tinqered
ukoll xi art fertili. Dan kien
parti mill-prezzli kellu jithallas
ghall-progress.

L-inawgurazzjoni saret
nhar 1-Erbgha 28 ta' Frar
1883, l-ahhar jum tax-xahar.
Kien jum storiku ghall-Maltin
ta’ dak iz-zmien. Fit-3pm
saret l-inawgurazzjoni tal-
ferrovija mill-istazzjon tal-Belt
ghal dak ta’ Notabile r-Rabat
taht is-Saqqgajja. Fugha kien
hemm il-Gvernatur u l-agwa
awtoritajiet ta’ dak iz-zmien
u mill-ghada 1-1 ta’ Marzu, is-

servizz tal-ferrovija sar parti mill-hajja tal-Maltin li dam hekk ghal 48 sena.

Il-ferrovija kienu jghidulha wkoll il-vapur tal-art u kienet tahdem bil-faham u bl-
istim. Il-kelma vapur giet mill-kelma Taljana vapore - il-fwar li tahdem bih il-magna
tal-istim. Bil-kelma vapur il-Malti kien jirreferi ghall-bastiment li kien jahdem bl-istim.
Issa li t-tren kien jahdem bl-istim ukoll ghazel li jirreferi ghalih bhala l-vapur tal-art.

Wiehed seta’ jivvjagga fil-vaguni tat-tielet klassi, 1-aktar uzati mill-haddiema; jew
inkella fil-vaguni tas-sinjuri tal-ewwel klassi fejn il-biljetti kienu jiswew xi ftit iktar
u kien hemm il-cushions fuq il-bankijiet tal-injam. Kien mezz ta’ trasport tajjeb u
effi¢cjenti. Il-prezz kien ftit gholi ghax il-pagi tal-haddiema kienu baxxi hafna. L-aktar
li kienu jivvjaggaw biha kienu l-klassi gholja, haddiema tal-Gvern u l-membri tal-
gawwa Ingliza. Il-vjagg kien jiehu biss 25 minuta. ll-ferrovija ghenet ukoll fil-firxa tal-
popolazzjoni. Fil-fatt fil-Belt, il-Mandragg u 1-Arcipierku naqgsu n-nies u nxterdu fil-
Hamrun, Birkirkara, H'Attard u Rabat fost l-ohrajn. Biex niehdu ezempiju, il-Hamrun
sal-1850 kellu 30 dar biss, filwaqtli f1-1900 kienu jogghodu 10,000 ruh. Impatt negattiv
li ghamlet it-tren kien li minhabba dan l-uzu, waqaf dak tal-omnibus u tal-kaless. Kien
hemm il-hsieb li r-rotta tizdied lejn 1-Imsida u Tas-Sliema, u anke tghaddi minn taht
l-art bejn Putirjal u l-Palazz tal-Gvernatur, imma b’dispjacir kbir minhabba telf ta’ flus,
il-progetti gew abbandunati u sfaw fix-xejn. It-tren spic¢a jopera fil-31 ta’ Marzu 1931.

Zewg incidenti ferrovjali bagghu fuq fomm kulhadd. L-ewwel in¢ident kien fil-25
ta’ Jannar 1893, meta ¢ertu Duminku Vassallo li kien fuq ir-rotta mir-Rabat ghall-Belt,
wagqa’ minn vagun, spic¢a taht ir-roti tal-ferrovija u miet fil-post. Incident iehor sehh
nhar San Guzepp tal-Imsida, fit-22 ta’ Lulju 1923, meta l-ferrovija mill-Imdina ghall-
Belt waslet Santa Venera Baqghet diehla fug merhla barrin li ghalkemm kien hemm
il-katina biex hadd ma jagsam, dawn bagghu ghaddejin jagsmu l-linji. Il-barrin kienu
ttellghu mix-xatt. Fil-habta I-ferrovija qabzet il-linji iZda hadd min-nies ma wegga.
Pero xi barrin sfaw midruba u 34 minnhom mejta.

Hasra li mill-ferrovija ma baga’ l-ebda tracca ghajr ghal vagun wiehed li sa ftit ilu
kien fl-istazzjon ta’ Birkirkara u li gieghed jigi restawrat. [l-biljetti tal-ferrovija, li kienet
tahdem bil-faham, kienu tal-ewwel klassi (1-iktar gholi fil-prezz), tat-tieni jew tat-tielet
Kklassi. Kien hemm ukoll il-vagun tal-haddiema.

L-ahhar vjagg tal-vapur tal-art sar 86 sena ilu, fil-31 ta’ Marzu 1931. Sfortunatament

dak iz-zmien hadd ma haseb li dan
se jkun parti importanti mill-istorja
tat-trasport ta' pajjizna u n-nies
. ma bezghux ghall-fdalijiet ta’ din
| is-sistema. Ghaldagstant illum
hemm nostalgija kbira ghal dan il-
perjodu rivoluzzjonarju fis-sistema
Biljett originali tal-ferrovij mekkanizzata ta’ trasport f’Malta.

Niehu din l-opportunita biex
bhala l-president u fundatur ta’ The Malta Railway Foundation nappella lil dawk li
ghandhom xi affarijiet, informazzjoni jew jixtiequ jkunu membri ta’ din il-fondazzjoni
li jibghatu e-mail fuq maltarailway@gmail.com Grazzi speé¢jali tmur lil Christian
Sammut, Sindku u lill-Kunsill tal-Hamrun, lil Cedric Salafia, Group Scout Leader u lil
1st Hamrun Scout Group Duke of Argyll’'s Own ghall-ghajnuna u koperazzjoni kbira
fuq ix-xoghol ta’ progett biex il-Hamrun ikollna attrazzjoni kemm ghall-Maltin u ghat-
turisti li tfakkar il-ferrovija ta’ Malta - il-vapur tal-art - The Malta Railway.

